
 Talsvert var um sauðfé á austurhluta 
Fellsmerkur sumarið 2019 og virðist það 
vandamál hafa farið vaxandi og er 
orðið viðvarandi. Unnið var að 
talsverðum lagfæringum snemma 
sumars 2019 en það virðist samt ekki 
hafa dugað til að fullu.

 Síðastliðinn vetur var snjóþungur og 
almennt veðrasamur. Það skilar sér í því 
að skemmdir á girðingum eru 
óvenjumiklar.  Verið er að vinna að 
talsvert miklum lagfæringum og setja 
upp sterkari, varanlegri girðingar sem 
ættu að geta staðið af sér 
vetraráraunina.

 Nýjustu tölur um girðingaframkvæmdir 

er að komnir eru 30 nýir hornstaurar og 

500 staurar samtals.



Varnargarðar

Þrátt fyrir talsverða 

bleytutíð á köflum og 

vegaskemmdir þá er 

ekki vitað til þess að 

varnargarðar hafi látið 

mikið á sjá síðasta árið. 

Staða þeirra er því 

allgóð eins og 

undanfarin ár.



Plöntudagur

 Efnt var til árlegrar sameiginlegrar 
gróðursetningar á frekar blautum 
degi 29. júní  2019. Haldið var áfram 
að gróðursetja sunnan í Fellinu. Gert 
er ráð fyrir sameiginlegri 
gróðursetningu 4. júlí, núna í sumar.

 Plöntunefndin sá um skipulagningu 
og framkvæmd og hana skipuðu:

 Valdimar Reynisson, Hólsbraut.

 Jóhanna Bergrúnar Ólafsdóttir, 

Heiðarbraut.

 Hallur Björgvinsson, Heiðarbraut.



Dýralíf

Fyrir utan sauðkindina sem er 

landnemum til ama yfir sumarið þá 
hefur verið eitthvað um ref á 

Fellsmörk einnig. Vorið 2020 spurðist 

síðan út að sést hefði til minks fyrir 

neðan Hlíðarbraut. Af öðrum 

spendýrum þá er talsverður 

músagangur á Fellsmörk.




